
Vendim i Këshillit të Mediave të Shkruara të Kosovës ndaj 

ankesës së Albulena Haxhiu kundër Paparaci  

 

 

Këshilli i Mediave të Shkruara të Kosovës në mbledhjen e tij 

të mbajtur më 04 maj 2022, shqyrtoi ankesën e dërguar nga 

Albulena Haxhiu kundër Paparaci lidhur me publikimin e lajmit 

me titull “Si kishte premtuar punësime në KEK Albulena Haxhiu 

nëse votohej kandidati i VV”, dhe mori këtë 

 

 

 

                      V E N D I M  

  

 

 

 

- Ankesa miratohet pjesërisht. 

 

 

 

 

 

 

 

 

 



 

 

 

                     A R S Y E T I M I 

 

 

Ankuesja pretendon që media ka publikuar lajm me titullin “Si 

kishte premtuar punësime në KEK Albulena Haxhiu nëse votohej 

kandidati i VV”. Ankesa pretendon se me lajmin e publikuar 

janë shkelë kapitujt II dhe IV të Kodit të Mediave.   

  

Lajmi është shkruar në gazetë online dhe objekt i kësaj ankese 

është shkrimi i publikuar, e që rrjedhimisht ankesa është e 

lejueshme për trajtim dhe e afatshme. 

  

Pas leximit të ankesës, KMShK gjen se ankesa është e bazuar 

pjesërisht. Pra, miratohet pjesërisht.  

 

Media e shkruar, sipas ankesës, ka shkelë Kodin e Mediave 

përkatësisht kapitullin II të këtij Kodi me titullin që ka 

vënë në përmbajtjen e publikuar, për faktin se titulli nuk 

përkon me përmbajtjen që e raporton media. Ankuesja, po ashtu, 

pretendon se është shkelë edhe kapitulli i IV i Kodit të 

Mediave, pasi që media nuk ka kontaktuar ankuesen.  

 

KMShK pas leximit të ankesës, lajmit dhe provave të paraqitura 

vendosë që ankesa në lidhje me pikën e parë apo mosraportimin 

e së vërtetës refuzohet, pasi që është raportuar bazuar në 

shkrime dhe prova të botuara më herët në vetë këtë media.  

 

Në lidhje me pikën e dytë, KMShK vërteton nga shkrimi se media 

nuk ka kontaktuar me ankuesen, përkundër faktit që para 

publikut ka paraqitur një shkrim në të cilën përmendet emri 

i saj në mënyrë kundërthënëse. Mediat e kanë obligim që të 

marrin mendimin apo t’i ofrojnë hapësirën e njëjtë secilës 

nga palët e përmendura.    

 

 

 

 

KMShK vendosi si në dispozitiv të këtij vendimi.  

 

 

 

 

Këshilli i Mediave të Shkruara të Kosovës 


